
Nr. ……………………… Prot   Tiranë, më ____.____. 2026 

Lutemi referoni këtë numër në përgjigje  

 

Lënda: Kthim përgjigje. 

 

Znj. Esmeralda Keta  

TOP CHANNEL 
                                    Rr. "17 Nëntori", Nr.20,  Mëzez, Komuna Kashar, Tiranë 

 

E nderuar, 

Në përgjigje të shkresës tuaj, datë 28 Shtator 2026, dërguar elektronisht në adresën tonë zyrtare 

info@kesh.al , referuar e në zbatim të Ligjit Nr.119/2014 “Për të drejtën e informimit”, ju bëjmë 

me dije si më poshtë: 

Paraprakisht, vlerësojmë të nevojshme të sqarojmë se  prej janarit 2022 dhe në vijim, KESH sh.a. 

është ngarkuar me detyrime të shërbimit publik në funksion të garantimit të furnizimit me energji 

elektrike, bazuar në VKM nr. 757, datë 09.12.2021, dhe më pas në VKM nr. 456, datë 

29.06.2022. Bazuar në këto akte, KESH sh.a. ka detyrimin e sigurimit të energjisë elektrike të 

nevojshme për plotësimin e kërkesës së Furnizuesit të Shërbimit Universal, me qëllim garantimin 

e furnizimit të pandërprerë me energji elektrike të konsumatorëve fundorë. Në këtë kontekst, 

rëndësi të veçantë merr parashikimi i VKM nr. 456/2022, sipas të cilit: “Çdo investim i bërë nga 

shoqëria publike e prodhimit, për kapacitete të reja gjeneruese, në funksion të plotësimit të 

kërkesës së klientëve që përfitojnë nga Shërbimi Universal i Furnizimit, do të trajtohet si një 

detyrim i shërbimit publik në lidhje me sigurinë e furnizimit.” 

Për të vijuar, TEC-et Lundruese përbëjnë kapacite gjenerues termik të dispeçueshëm dhe të 

disponueshëm për sistemin elektroenergjetik, funksioni i të cilit përfshin, krahas prodhimit të 

energjisë, edhe disponibilitetin, rezervën, mbulimin e situatave të emergjencës, nevojave të 

sistemit dhe optimizimin e furnizimit në periudhat kur prodhimi vendas apo importi paraqesin 

kufizime ose kosto më të larta. Për këtë arsye, treguesit “orë pune” dhe “MWh të prodhuara”, të 

marrë të izoluar, nuk përfaqësojnë të gjithë funksionin ekonomik dhe operacional të aseteve. 

 

1. Në lidhje me pyetjen tuaj “Sa është paguar deri më sot për kompanitë Excelerate Energy dhe 

Renco nga KESH për kontratën për marrjen në dorëzim të aseteve gjeneruese termike Tigri 1 

dhe Tigri 3 në Vlorë?”, ju sqarojmë si më poshtë: 

Në zbatim të Kontratës "Bareboat Charter and O&M Services Agreement", të lidhur ndërmjet 

KESH sh.a., Excelerate Global Operations LLC dhe Renco S.p.A., qiraja financiare është  

likuiduar në vlerën 44,131,011 USD (dyzet e katër milionë e njëqind e tridhjetë e një mijë e 

njëmbëdhjetë dollarë amerikanë), ndërsa për shërbimet e Operimit dhe Mirëmbajtjes (O&M), në 

zbatim të së njëjtës kontratë, është likuiduar vlera 22,963,500 USD (njëzet e dy milionë e 

nëntëqind e gjashtëdhjetë e tre mijë e pesëqind dollarë amerikanë), duke përmbushur kështu çdo 

detyrim të kësaj kontrate. 

2. Në lidhje me pyetjen tuaj “Sa është sasia e energjisë së prodhuar prej tyre që nga vënia në 

punë? Sa kohë kanë punuar këto asete gjeneruese?”, ju sqarojmë si më poshtë: 

 

Sasia totale e energjisë elektrike e prodhuar efektivisht nga TEC-et lundruese në Vlorë, "Tigri 1" 

dhe "Tigri 3", nga momenti i vënies në funksionim deri në datën e dhënies së këtij informacioni, 

është 120,900 MWh. 

 

3. Në lidhje me pyetjen tuaj “Sa janë shpenzimet e deritanishme nga KESH për blerjen e lëndës 

djegëse për të vënë në punë këto asete?”, ju sqarojmë si më poshtë: 

Për blerjen e lëndës djegëse sqarojmë se janë shpenzuar  në total 20,506,460 EUR (njëzet 

milionë e pesëqind e gjashtë mijë e katërqind e gjashtëdhjetë euro), ose blerë 36,521 ton 

(tridhjetë e gjashtë mijë e pesëqind e njëzet e një ton), nga të cilat 25,936.48 ton (njëzet e pesë 

mijë e nëntëqind e tridhjetë e gjashtë presje dyzet e tetë ton) janë konsumuar dhe 10,584.52 ton 

(dhjetë mijë e pesëqind e tetëdhjetë e katër presje pesëdhjetë e dy ton) janë në gjendje. 

4. Në lidhje me pyetjen tuaj “Sa është sasia e energjisë së konsumuar përgjatë perudhës shtator 

2024- gusht 2026? Sa prej kësaj sasie është prodhuar në vend dhe sa është importuar? sa ehste 

fondi i shpenzuar per importin e eergjise? ”, ju sqarojmë si më poshtë: 

Për periudhën shtator 2024 – gusht 2026, sasia totale e energjisë elektrike e konsumuar nga 

FSHU sh.a. për furnizimin e konsumatorëve ka qenë 11,836,294 MWh, e cila është siguruar 

nëpërmjet prodhimit vendas dhe importit të energjisë elektrike. 

Konkretisht, kjo sasi është siguruar si më poshtë: 

 9,515,765 MWh, ose rreth 80%, nga burimet prodhuese vendase, duke përfshirë asetet 

prodhuese në pronësi të KESH sh.a., prodhuesit e vegjël të energjisë elektrike me të cilët 

kanë marrëdhënie kontraktuale me FTL sh.a., si dhe asetet e tjera prodhuese të lidhura me 

KESH sh.a. nëpërmjet marrëdhënieve kontraktuale. 

 2,320,529 MWh, ose rreth 20%, nga importi i energjisë elektrike, për përmbushjen e 

detyrimit të shërbimit publik. 

Për të njëjtën periudhë, KESH sh.a. ka importuar në total 2,534,866 MWh energji elektrike, me 

një vlerë të përgjithshme prej 319,768,065 eurosh, nga të cilat: 

 2,320,529 MWh janë importuar për përmbushjen e detyrimit të shërbimit publik, për 

furnizimin me energji elektrike të FSHU sh.a. 

 214,337 MWh janë importuar për ofrimin e shërbimit të balancimit ndaj OST sh.a., në 

funksion të ruajtjes së ekuilibrit të sistemit dhe garantimit të qëndrueshmërisë dhe 

sigurisë së operimit të sistemit elektroenergjetik shqiptar. 

5. Në lidhje me pyetjen tuaj “Sa është kostoja për prodhimin e një megavati energji nga këto 

gjeneruese termike?  ? ”, ju sqarojmë si më poshtë: 

Kostoja variabël e prodhimit të energjisë elektrike nga këto njësi është rreth 160 euro/MWh. Kjo 

vlerë rezulton në përputhje edhe me vlerësimet e pasqyruara në raportin e auditimit të Kontrollit 

të Lartë të Shtetit (KLSH), ku kostoja variabël e prodhimit është evidentuar në intervalin rreth 

160–164 euro/MWh. 

6. Në lidhje me pyetjen tuaj “A i ka marë KESH në pronësi të plotë këto asete, me cfare 

kostoje? Sa eshte jetegjatesia dhe kostoja e mirembajtjes se tyre?.”, ju sqarojmë si më poshtë: 

 

Po, Asetet janë marrë në dorëzim. Pas komisionimit në datë 17 gusht 2024, në zbatim të 

kushteve dhe parashikimeve kontraktore, në përfundim të periudhës së kontratës, është 

nënshkruar dokumenti "Bill of Sale", nëpërmjet të cilit është formalizuar kalimi i pronësisë së 

aseteve te KESH SHA. Gjithashtu, në përputhje me të njëjtat kushte kontraktore, është lëshuar 

dhe paguar fatura përkatëse në vlerën 1 euro. 

 

7. Në lidhje me pyetjen tuaj “KESH ka hapur ne shtator nje tender per rivenien ne pune te 

ketyre aseteve, a jane aktualisht ne funksion ato? Nese jo cilat jane arsyet, kur parashikohet te 

vihen ne pune dhe sa % te nevojave per energji do te plotesojne? Po me mbetjet qe ato krijojne 

cfare ndodh? ”, ju sqarojmë si më poshtë: 

 

KESH sqaron se TEC Lundruese nuk janë ne prodhim deri sa te mbaroje procedura e prokurimit 

per Operimit dhe Mirembajtjes se tyre. KESH eshte duke ndjekur te gjitha fazat e prokurimit 

publik dhe kontrata do lidhet sapo kjo procedure te perfundoje.  

Gjithashtu KESH  eshte ne pritje te rinovimit te licencës nga ERE, pasi ka plotësuar te gjithë 

dokumentacionin e nevojshëm (perfshire rishikimin e Lejes Mjedisore) dhe ku aplikimi i bere 

pritet te trajtohet nga ERE ne mbledhjen e rradhes  

 

Faleminderit për mirëkuptimin. 

 


